
ADAT DAN BUDAYA DALAM PERAYAAN ISLAM 

06 JUN 2025 | 09 ZULHIJJAH 1446H 

 

يهّئ اتَّأ عحَاَ  َس  َشُرُورَّأ ن حفُسّن اَو مّنح ت  غحفّرهُُ.َو ن  عُوذَُبِّلّلهَمّنح ت عّينُهَُو ن سح دُهَُو ن سح م  َنَ  دَُلِلهّ دّهََّلْح مح النّ ا.َم نَي  هح م 

َل هُ.ََ ه ادّي  مُضّلََّل هَُو م نَيُضحلّلحَف لاَ  َاللهَُف لاَ 

َمُُ مَّدًاَع بحدُهَُو ر سُولهَُُ. ه دَُأ نََّس يهّد نَ  َل هُ،َو أ شح ش ريّك  هَُلاَ  د  اللهَُو حح َلآَالّ ه َإّلاََّ ه دَُأ نح  أ شح

ابّهَّأ جْح عّين .َ َمُُ مَّدٍَو ع ل ىَآلهَّّو أ صحح   ا للههُمََّص لهَّو س لهّمحَع ل ىَس يهّدّنَ 

 أ مَّاَب  عحدَُ،

َالحمُت َّقُون .ََت َّقُوحااََّ،ف  ي اَعّب اد َالله،َ َف از  َبتّ  قحو ىَاّلله،َف  ق دح ي  و أوُصّيكُمحَو إّيََّّ َاللهَ 

 

Marilah kita bersama-sama meningkatkan ketakwaan kepada Allah Subhanahu wa-Ta’ala 

dengan melaksanakan segala perintah dan meninggalkan segala larangan-Nya. Mudah-mudahan 

kita diberkati Allah Subhanahu wa-Ta’ala di dunia dan akhirat. 

 

Sidang Jumaat yang dirahmati Allah, 

 

Esok kita akan merayakan Hari Raya Aidiladha atau hari raya qurban yang merupakan 

perayaan kedua selepas Aidilfitri. Masyarakat kita menjadikan kedua hari raya ini sebagai hari 

kegembiraan yang disambut dan diraikan bersama. Perayaan yang sebenarnya bukan hanya 

sekadar adat yang dipenuhi dengan kegembiraan, makanan dan bermaafan sahaja, bahkan ia 

adalah hari untuk mempereratkan silaturrahim, memperkuat hubungan sesama Islam dan 

menzahirkan rasa syukur atas nikmat dan rahmat daripada Allah Taala. 

Ibadat dan adat dalam menyambut Hari Raya  adalah sangat indah dan penuh hikmah. Namun, 

terkadang kita terlupa adakah adat ini dibenarkan atau sebaliknya. Antara adat dan adab yang 

harus kita pelihara adalah: 

 

1. Adat bersalam-salaman 

 

Bersalaman di Hari Raya adalah tanda memohon kemaafan dan mempereratkan ukhuwah, 

perlu diingatkan bahawa bersalaman hanya dibenarkan sesama mahram dan sesama jantina 

sahaja. Elakkan daripada bersalaman dengan bukan mahram dan berlainan jantina walaupun atas 

nama "bermaafan". Amalan bersalaman ini sangat mulia seperti sabda Nabi Sallallahu Alaihi 

Wasallam dalam hadis riwayat Imam Ahmad: 

َي  ت  ف رَّق ا اَق  بحل َأ نح مُ  َلَ  َغُفّر  َي  لحت قّي انّ،َف  ي  ت ص اف ح انّ،َإّلاَّ ّ لّم ينح َمُسح  م اَمّنح
Yang bermaksud: “Tidaklah ada dua orang muslim itu apabila bertemu, lalu bersalamanan, 

melainkan akan diampunkan dosa keduanya sebelum mereka berpisah.” 

 

2. Adab menziarahi 

 

Ketika perayaan Aidilfitri, ziarah menziarahi sesama kita adalah amalan yang sangat mulia 

terutamanya saudara mara, jiran tetangga dan sahabat handai. Namun, Islam mengajar kita adat 

dan adab dalam menziarahi. Antaranya ialah pilih waktu yang sesuai dan janganlah menziarahi  

waktu rehat atau waktu solat, begitu juga elakkan menziarahi pada tempoh yang telalu lama 

sehingga menyusahkan tuan rumah.  

 

Demikian juga pastikanlah pakaian dan pergaulan yang sopan serta menjaga batas aurat dan 

adab Islam. Pada masa yang sama jangan memaksa seseorang untuk datang menziarahi, dan 

jangan tersinggung jika tidak dilayan sebagaimana yang dijangka. Firman Allah Taala dalam 

surah an-Nur ayat 27: 

 

هَا  يُّ
َ
َٰٓأ ِينَ يَ هۡلهَِاۚ  ٱلَّذ

َ
َٰٓ أ نسُِواْ وَتسَُل مُِواْ عََلَ

ۡ
ٰ تسَۡتَأ ءَامَنُواْ لََ تدَۡخُلوُاْ بُيُوتاً غَيَۡۡ بُيُوتكُِمۡ حَتَّذ

رُونَ    ٢٧ذَلٰكُِمۡ خَيۡۡٞ لذكُمۡ لعََلذكُمۡ تذََكذ
 

Yang bermaksud: “Wahai orang yang beriman, janganlah kamu masuk ke dalam mana-mana 

rumah yang bukan rumah kamu, sehingga kamu lebih dahulu meminta izin serta memberi salam 

kepada penduduknya; yang demikian adalah lebih baik bagi kamu, supaya kamu beringat 

(mematuhi cara dan peraturan yang sopan itu).” 

 

3. Bersederhana Dalam Sambutan 

 

Islam mengajar kita kesederhanaan dalam makan minum, pakaian, dan perbelanjaan. Elakkan 

berhutang untuk kelihatan hebat dan jauhi pembaziran. Firman Allah Taala dalam surah al-Isra 

ayat 27: 

ريِنَ إنِذ  ِ يَطِٰيِن كََنوُٓاْ إخِۡوَنَٰ  ٱلمُۡبَذ  يۡطَنُٰ وَكََنَ  ٱلشذ  ٢٧كَفُورٗا   ۦلرَِب هِِ  ٱلشذ
 

Yang bermaksud : “Sesungguhnya orang yang boros itu adalah saudara Syaitan, sedang 

Syaitan itu pula adalah makhluk yang sangat kufur kepada Tuhannya.” 

 

Sabda Rasulullah  Sallallahu Alaihi Wasallam dalam hadis riwayat Imam Ibnu Majah: 

 

َس ر فَ يل ة،َو لا  ر بوُا،َو ت ص دَّقُوا،َو الحب سُوا،َغ يْح َمَّ   كُلُوا،َو اشح

Yang bermaksud:“Makanlah dan minumlah dan bersedekahlah dan berpakaianlah tanpa 

bermegah-megah dan tanpa berlebihan.” 

 Demikian juga Allah Taala melarang kita berhias berlebih-lebihan sebagaimana firman-

Nya dalam surah al-Ahzab ayat 33 yang bermaksud: “Dan janganlah kamu bertabarruj (berhias 

secara berlebihan) seperti orang Jahiliyyah dahulu.” 

Sidang Jumaat yang dirahmati Allah Taala, 

 

Dua bulan yang lalu kita telah merayakan Aidilfitri sebagai meraikan kejayaan sebulan 

berpuasa. Namun, amat menyedihkan apabila dalam kemeriahan raya, ramai dalam kalangan 

umat Islam sendiri yang telah membelanjakan ratusan hingga ribuan ringgit untuk membeli bunga 

api dan mercun, walhal ia bukanlah daripada budaya Islam, bahkan ia membawa kepada mudarat 

keselamatan, kecederaan, kebakaran, pembaziran wang dan mengganggu ketenteraman awam. 

 

Nabi Sallallahu Alaihi Wasallam bersabda dalam hadis riwayat Imam Ibnu Majah: 

ضّر ارَ  َلاَ  َو  ض ر ر   لاَ 
Yang bermaksud: "Tidak boleh ada mudarat dan tidak boleh memudaratkan orang lain." 

 

Tular juga di Aidilfitri yang lalu iaitu berjoget ketika menghulur duit raya. Bersedekah 

amat besar kelebihannya, tetapi kita bimbang dengan amalan yang dilakukan ini boleh 

menyebabkan kemurkaan Allah Taala. Kanak-kanak atau remaja dan yang berusia pun berjoget 

bersama dengan menularkan gaya masing-masing untuk dikongsikan di laman sosial mereka. 

Amalan ini membuka ruang kepada fitnah dan maksiat serta mengikis kemurnian ajaran Islam 

yang tidak menjadikan perbuatan meminta-minta sebagai budaya, apatah lagi melakukan joget 

sedemikian. Ingatlah Rasululah Sallallahu Alaihi Wasallam pernah bersabda dalam hadis riwayat 

Imam al-Bukhari yang bermaksud: “Sesungguhnya kalian akan mengikut kelakuan umat yang 

terdahulu sejengkal demi sejengkal, sehasta demi sehasta, sehingga mereka masuk ke dalam 

lubang biawak pun nescaya kamu akan mengikutinya, kami bertanya kepada Rasululah, apakah 

yang dimaksudkan ini orang Yahudi dan Nasrani? Rasulullah Sallallahu Alaihi Wasallam 

menjawab: Siapa lagi kalau bukan mereka.” 

 

Sidang Jumaat yang dikasihi Allah Ta’ala, 

 

Kesimpulan khutbah kita hari ini marilah kita menghindari budaya luar yang merosakkan 

budaya Islam yang sudah tertanam dalam adat budaya masyarakat Melayu. Amalkanlah budaya 

bersalaman, saling ziarah-menziarahi dan bersederhana sebagaimana dituntut oleh syariat Islam. 

Elakkanlah perbuatan yang dilarang ketika merayakan perayaan Islam dengan menjauhi 

pembaziran, pergaulan bebas, berhias yang melampau dan lain-lain. 

 

 Ingatlah juga saudara seagama kita yang tidak bernasib baik khususnya kaum muslimin di 

Palestin, semoga Allah Taala memberi kekuatan kepada mereka dan menganugerahkan istiqamah 

dalam perjuangan mereka. Semoga mereka diberi kemenangan oleh Allah dalam membebaskan 

bumi Palestin. 

 

 ڃ ڃ ڃ چ چ 

وۡ إصِۡلَحِٰۢ بيََۡ  
َ
وۡ مَعۡرُوفٍ أ

َ
مَرَ بصَِدَقَةٍ أ

َ
وَۡىهُٰمۡ إلَِذ مَنۡ أ ِن نَّذ  ٱلنذاسِ  لَذ خَيَۡۡ فِِ كَثيِٖۡ م 

ِ مَرۡضَاتِ  ٱبتۡغَِاءَٓ وَمَن يَفۡعَلۡ ذَلٰكَِ  جۡرًا عَظِيمٗا  ٱللّذ
َ
   ١١٤فسََوۡفَ نؤُۡتيِهِ أ

 

 

تى واالذىِّكْرى  نا الآيَّا كُمْ بِىاا فىيهى مى إىيَّا عانِى وا ن افا ، وا يمى لاكُمْ فِى القُرْءاانى الْعاظى راكا اللهُ لِى وا بَا
ا   ذا ها وْلِى  ق ا أاقُولُ   الْعالىيمُ.  يعُ  مى السا هُوا  إىناهُ  تاهُ،  تىلااوا نْكُم  مى وا نِىِّ  مى بالا  ت اقا وا  ، الْاْكىيمى

الْعا  اللها  غْفىرُ  يما واأاسْت ا نىينا  ظى واالْمُؤْمى  ، اتى واالْمُسْلىما ينا  الْمُسْلىمى ائىرى  لىسا وا لاكُمْ،  وا لِى 
يمُ.    غْفىرُوهُ إىناهُ هُوا الْغافُورُ الراحى ، فااسْت ا نااتى  واالمؤُْمى

 


